
Iaz jaiotako haurrei ongietorria egin zieten Zabaletako auzotarrek abenduaren 24an. ZABALETA AUZOLAN Erketz EDTko kuadrilla baserriz baserri aritu zen kantuan, abenduaren 24an. TXINTXARRI

Eguberriez 
disfrutatzen
Bukatu dira Gabonak eta aste berezi horiek emandakoa errepasatu dugu argazki bilduma honen 
bidez. Ospakizun eta familia giroko egun horien atariko gisa San Tomas eguneko azoka aurrera 
eraman zuten Okendo plazan, abenduaren 21ean. Besteak beste, talogileen taldeko emakumeek 
fin prestatutako jakiak dastatu zituzten feriara bertaratu zirenek.

Hiru egun geroago etorri ziren herrira Mari Domingi eta Olentzero, opariak banatzera ez ezik, 
urtebete luzez euren zain egon ziren lasarteoriatarren berotasuna jasotzera. Egun hori bera 
baliatu zuten herriko zenbait eragilek kaleak eta baserriak girotzeko, musikaren bidez: kantuan 
aritu ziren Alboka Abesbatza, Erketz EDT eta Zabaleta Auzolan. Azken horrek, gainera, iaz 
jaiotako haurrei ongietorria egin zien elkartearen egoitzan.

Danok Kide elkarteko lagunek herritarrek 32. Jaiotza Lehiaketan egindako lana saritu zuten 
Antonio Mercero aretoan, kategoriaz kategoria. Ondoren, Okendora jaitsi eta talde argazkia atera 
zuten. Egun horretan bertan, arratsaldean, kontzertu ederra eman zuten Gospel Soul Celebration 
taldeko kideek, kultur etxera joan ziren ikus-entzuleak zur eta lur utzita. Urteko azken egunean, 
dozenaka izan ziren Buruntzara igo eta 2025a mendi horretako gailurretik agurtu zutenak. 

Eguberrietako egitarauari, ohi bezala, Ekialdetik etorritako Errege Magoek jarri zioten ginga. 
Meltxor, Gaspar eta Baltasarrek harrera goxoa jaso zuten eta opari asko utzi zituzten 
lasarteoriatarren etxeetan. 

Mari Domingi eta Olentzero etorri ziren eguna kantu jira eginda abiatu zuten gaztetxo ugarik. TXINTXARRI Oriarte Landaberrin emanaldia egin zuten Mari Domingi, Olentzero eta lagunek. TXINTXARRI

Herriko zenbait eragile kantuan ibili ziren abenduaren 24an, horien artean, Alboka Abesbatza. TXINTXARRI

Talogileek prestatutako talo goxoak jan zituzten herritarrek, San Tomas eguneko azokan. TXINTXARRI

Errege Magoen kabalkadako su artifizialen emanaldia ikusgarria izan zen. TXINTXARRI

Danok Kide elkartearen 32. Jaiotza Lehiaketako sariak banatu ostean talde argazkia atera zuten. TXINTXARRI

Atsobakar egoitzako egoiliarrak bisitatu zituzten erregeek goizean. TXINTXARRI

Ezkerrean, sorginak, Buruntzako tontorrean. Eskuinean, San Roke baselizako giroa. SORGIN JAIAK / G. MENDIZABAL

Gospel Soul Celebration taldeak kontzertu ederra eman zuen kultur etxean. TXINTXARRI

Iñigo Gonzalez Sarobe
Festa, kirola, auzolana, original-
tasuna, kolorea... osagai askore-
kin mozorrotu zuten herria San 
Silvestre Lasarte-Oria ekimena 
antolatzen duten boluntarioek 
abenduaren 31n. Goizetik hasi 
eta ia iluntzera arte aurrera era-
man zuten bederatzigarren edi-
zio arrakastatsua erdigunean 
barrena. LOZET elkarteko kideen, 
Oaintxe in deu! txarangaren eta 
Porrotx pailazoaren kalejira hasi 
zenetik sortu zuten giro ederra 
udalerrian eta arratsaldeko las-
terketako sariak banatu zituzte-
nera arte eutsi zioten.

Arestian aipatutako kuadrilla 
Blas de Lezo kaletik abiatu zen. 
Geltoki kalea zeharkatu eta 
Okendora iritsi zirenerako do-
zenaka familia zituzten atzetik. 
Haurren kanpaikaden aurretik 
ireki zuten pintxo-pote solida-
rioaren postua: bertaratu zire-

nek edariak eta txorizo egosi 
pintxoak erosi zituzten. Bertan 
bildutako dirua LOZET elkar-
teari eman zioten San Silves-
treko boluntarioek, urtean zehar 
herria alaitzeko lanean jarrai 
dezaten. Eragile horretako ki-
deek beraiek girotu zuten eguer-
dia, txarangakoen bonboa har-
tu eta urte amaiera irudikatze-
ko kolpetxoak banan-banan 
emanda. Horren ostean kanta-
tu eta dantzatu egin zuten Po-
rrotxekin: Agur bat lagun mai-
te abestia, adibidez, erraldoie-
kin prestatutako koreografia 
berezi batekin lagundu zuten. 

Bazkalosteko lasterketan 543 
korrikalarik eta ipar martxalarik 
parte hartu zuten. 5 kilometroko 
ibilbide moldatuari ekin aurre-
tik Saito gimnasioko lagunekin 
berotu zuten, Okendon bertan. 
Garazi Iparragirrek Aurreskua 
dantzatu eta gero abiatu ziren 
parte hartzaileak, mailakatuta: 
LOZETeko buruhandiak (sorpre-
sa atsegina izan zen), lasterkariak 
eta Nordic Walking modalitate-
koak. Espaloietan pilatu ziren 
bizilagunen animoak eta txaloak 
jaso zituzten guztiek.

Kirol proba amaituta, txalotu 
egin zuten baita ere Danok Kide 
elkarteak herriaren alde egin-
dako lana. Hori aitortze aldera, 
eragile horretako ordezkariei 1 
zenbakidun dortsala eman zieten 
antolatzaileek. Sari ugari eta 
produktuak (Realeko jokalari 
Jon Martinen kamiseta barne) 
banatu zituzten gero.

Okendo plazako giroa ederra izan zen goizetik. Herritar ugarik gozatu zuten egitarauko ekimenez. TXINTXARRI

Iazkoa ederki itxita, 
aurtengoa are hobeto 
hastea espero dute

DANOK KIDE 
ELKARTEKO KIDEEI 
EMAN DIETE 1 
ZENBAKIDUN 
DORTSALA

San Silvestre Lasarte-Oria ekimenaren bederatzigarren edizioa arrakastatsua izan da: 
antolatzaileek giro ederra sorrarazi dute goizetik eta 543 pertsonak egin dute 5 
kilometroko lasterketa, horietako gehien-gehienek, mozorro koloretsuak soinean

GOITIK BEHERA: 1) Haurren kanpaikadak, LOZETeko kideen eta Porrotxen eskutik. 2) 
Helmugako mozorro originalak. 3) Danok Kide elkartekoak, 1 zenbakidun dortsala 
jasotzen. 4) Boluntarioen amaierako talde argazkia. TXINTXARRI

Txintxarri
Erronka, helburu edota desafio 
berriei gogotsu heltzeko momen-
tuak izan ohi dira urte hasierak, 
baina baita ordura arte eginda-
koari begiratzekoak ere. Horixe 
bera egin du TXINTXARRI al-
dizkariko lantaldeak www.txin-
txarri.eus atari digitaleko trafi-
koarekin: bukatu berri den 2025 
urteko adierazle nabarmenenak 
bildu ditu.

Aurreneko ondorioa izan da 
hazi egin dela Lasarte-Oriako 
herri komunikabidearen komu-
nitate digitala, 2024an baino 
erabiltzaile areagok nabigatu 

zutelako sareko edukietan ba-
rrena iaz; zehazki, 63.629 izan 
ziren, 2024an baino % 2,7 gehia-
go (61.928). Irakurle horiek guz-
tiek, gainera, 166.050 saio gehia-
go hasi zituzten atari digitalean; 
aurreko urtean % 6,3 gutxiago 
(156.248) izan ziren. Hori horre-
la izanagatik, iazko bisitatutako 
orrialde kopuruak ez dira urte 
bat lehenago bezainbeste izan; 
jaitsiera % 3,7koa izan da (347.520 
eta 360.803, hurrenez hurren).

Azken urteetan ohikoa izan den 
moduan, mugimendu gehieneko 
hilabetea ekaina izan zen: Zaba-
leta auzoko festak, sanpedroak, 

Sorgin Jaiak, eragile askoren 
ikasturte bukaeretako ekimen 
eta erakustaldiak, Ttakun Kultur 
Elkarteak antolatu ohi dituen 
Gure Patxintxiak sariak... Horiek 
guztiak eta gehiago kontsumitze 
aldera 26.734 saio hasi zituzten 
13.372 erabiltzailek, orotara 55.774 
orrialde bisitatuta. Norabide ho-
rretan, oparoak izan ziren maia-
tza eta urria ere.

Eduki irakurrienak
2025ean ikusmin gehien sorra-
razi zuen albistea San Pedro 
Jaietarako udalak kontratatu 
zituen musika talde nagusiei 

buruzkoa izan zen. Aurreko ur-
teetan ere asko mugitu zen berri 
hori baina iaz ohi baino geroago 
iragartzeak eragina izan zuen, 
inoiz ez baita horren bisitatua 
izan (2.816 ikustaldi, guztira). 
Herriko nahiz auzoetako festei 
buruzko beste artikulu batzuetan 
zehar ere irakurle ugarik nabi-
gatu zuten, hala nola egitaraua-
ri buruzkoan edota Zabaletako 
ospakizun auzotarak iragarri 
zituenekoan.

Urtero gertatzen zaigun mo-
duan, badira atsekabe handiz 
idatzi behar izaten ditugun al-
bisteak: hilberrienak. Iaz oso 
irakurriak izan ziren Fede Otae-
gi Fino, Iñaki Yurramendi Piko-
lo edota Juan Luis Eizmendi 
Arsuaga herrikideen heriotzen 
ostean prestatu genituen artiku-
luak. Ez zaituztegu ahaztuko!

Zorionez, prestatu genituen 
artikulu guztiak ez ziren goibe-
lak izan. Jakinarazi genuen, 
esate baterako, herritarrek ba-
dutela mendiaz gozatzeko beste 
aukera bat Upsala Kirol Klubaren 
bitartez, edota zuzen-zuzenean 
kontatu genuen zenbateko mai-

tasun eta goxotasuna jaso zuten 
hiru sudurgorri maitagarrienek 
(Pirritx, Porrotx eta Marimoto-
tsek) Barakaldoko BEC aretoko 
jaialdi herrikoi erraldoian.

Artikulu hau ilustratzen duen 
azpiko zatiduran kontsulta de-
zakezuenez, hamar eduki iraku-
rrienen zerrenda ixten duen 
albistea VOX alderdi ultraes-
kuindarraren etorrerari buruz-
koa izan zen. Aurten gisa horre-
tako pieza gutxiago edota bakar 
bat ere ez idaztea espero dugu; 
seinale ona izango da.

Eta adierazgarri bikaina izan-
go da baita ere datorren urtean 
antzeko errepaso albiste bat 
idaztea TXINTXARRI aldizka-
riaren lantaldeak; udalerrian 
gertatzen denaren berri gertu-
tasunez eta euskaraz ematen 
jarraitu dugunaren seinale. Ho-
rretarako, ezinbestekoa zaigu 
norbanako, erakunde eta iragar-
leek ematen diguzuen babesa, 
mota guztietakoa; eta kolabora-
tzaile zaretenon laguntza.Esku-
tik helduta jarrai dezagula erron-
kaz eta gertakariz lepo datorren 
urte berri honetan ere.

Erabiltzaile gehiagok 
saio areago hasi dituzte
TXINTXARRI aldizkariaren atari digitaleko datuak aztertu ondotik, 2025a urte oparoa 
izan da. Aurreko urtean baino irakurle gehiagok nabigatu dute webguneko edukietan 
zehar, bisitatutako orrialdeen kopurua aurreko urteko mailara iritsi ez bada ere

SANPEDROETAKO KONTZERTU 
NAGUSIEN IRAGARPENA  
2.816 IKUSTALDI
Urtero ikusmin gehien eragiten duen 
albisteetako bat da sanpedroetako 
kontzertu nagusiei buruzkoa. 
Kaotiko, Urtz, Merina Gris edota 
Dupla etorri ziren, besteak beste.

FEDE OTAEGI FINO 
HERRITARRARI AGURRA  
1.588 IKUSTALDI
Nahi baino albiste goibel gehiago 
idatzi genituen iaz. Horien artean, 
Fede Otaegi Fino herritarraren 
heriotzari buruzkoa. Ez zaitugu 
ahaztuko, lagun!

UPSALA KIROL KLUBA, MENDIAZ 
GOZATZEKO AUKERA BERRIA 
1.321 IKUSTALDI
Julian Iborra herritarrak maiatzean 
egin zuen Upsala kirol kluba 
sortzeko urratsa, mendiaz 
"bermez" gozatzeko aukera 
emateko parte hartzaileei.

IÑAKI YURRAMENDI 'PIKOLO' 
HERRITARRARI AGURRA  
1.052 IKUSTALDI
Federen albistean esan bezala, 
nahi baino albiste triste gehiago 
eman genituen iaz. Horien artean 
egon zen baita ere Iñaki 
Yurramendi Pikolo-ren heriotza.

SAN PEDRO JAIETARAKO 
EGITARAUAREN AURKEZPENA  
970 IKUSTALDI
Jaietako kontzertu nagusiek 
bakarrik ez, egitarauko gainerako 
ekimenek ere piztu zuten 
irakurleen interesa. Ekainaren 26tik 
30era ospatu genituen festak.

Urteko hamar eduki irakurrienen zerrenda

23. KORRIKA FESTA:  
KRONIKA ETA ARGAZKIAK  
868 IKUSTALDI
Lasarte-Oria Bai! Kros 
Herrikoiaren ostean egiten duten 
Korrika Festako partaide gazteen 
argazkiak ikusteko desiatzen 
egon ohi dira senideak; iaz ere 
bai, bistan denez.

MAITE ZAITUT HERRI FESTA 
ERRALDOIAK EMANDAKOA  
813 IKUSTALDI
Pirritx, Porrotx eta Marimotots 
pailazoek omenaldi ikaragarria 
jaso zuten maiatz hasieran, 
Barakaldoko BEC aretoan, Ia lau 
hamarkadaz eman dutenaren zati 
bat jaso zuten bueltan.

ZABALETA AUZOKO JAIEN 
AURKEZPEN PRENTSAURREKOA  
789 IKUSTALDI
Sanpedroen, Sorgin Jaien eta 
udarako gainerako jai herrikoien 
atariko izan ohi dira Zabaleta 
auzoko festak. Horiek iragartzeko 
albistea bolo-bolo ibili zen 
irakurleen artean.

JUAN LUIS EZIMENDI 
HERRITARRARI AGURRA 
761 IKUSTALDI
Tamalez, iazko hamar albiste 
ikusienen artean dago beste berri 
goibel bat, Juan Luis Eizmendi 
herritarraren heriotza. 
Euskalgintzan eta herrigintzan 
nekaezin jardun zen.

VOX ALDERDIAREN ETORRERAK 
ERAGINDAKO ISTILUAK  
736 IKUSTALDI
Hiru orduz hutsik egon zen "mahai 
informatiboa" jartzera etorri omen 
ziren VOX alderdi 
ultraeskuindarreko kideak Okendo 
plazara. Etorrera horrek istilu ugari 
sorrarazi zituen.

HILBERRIAK

Oriotarra jaiotzez, urte askotan 
gure herrian bizi izan zen Patxi 
Etxeberria Zubiria bertsolaria. 
Azken plaza 2017an egin zuen 
San Pedro Jaietan. Bere 
ibilbideari buruz 2009an idatzi 
zuen Xabier Lasak Patxi 
Etxeberria, 50 urtez plaza gizon 
liburua. Urte berean omenaldia 
egin zioten herrian. Eskerrik 
asko eta lurrak goxo har 
zaitzala, Patxi!

Patxi Etxeberria Zubiria 
bertsolaria hil da

TXINTXARRI

Argia ematen hasi da kriseilua
Kriseilu Lasarteko Gazte Langileon Asanblada eratu dute herriko hainbat 
gazteek (Autodromo egitasmotik eratorri da), xede honekin: Lasarte-Oria 
"argiztatzeko", askatasuna helburu duten herriko eragileei eta praktika 
kulturalei zein politikoei espazioa ematea. Bigarren bilera irekia gaur 
bertan egingo dute, hilak 9, Gaztelekuan, 18:30etik aurrera.

Aurreneko topaketa kulturala abenduaren 20an aurrera eraman zuten 
Kriseiluko kideek eta astebete geroago bildu ziren. Oinarriak azaldu 
zituzten, aurrena: "Independentzia politikoa eta zapalkuntza ororen 
aurkako borroka". Alde batetik jakinarazi zuten independentzia politikoa 
gazte langileen interesak kontuan hartuta antolatzeko baliabidetzat 
ulertzen dutela, burgesiarengandik eta bere instituzioengandik at 
organizatzeko. Bestetik, egungo iritzi eta jarrera erreakzionarioen 
gorakadaren aurrean izan beharreko jarrera azpimarratu zuten. Lasarte-
Orian horren aurka egin nahi dutelako, bigarren oinarria intentzio horri 
jarraiki zehaztu dute. Taldearen barnean ere horrelako jokabideak ez 
dituztela onartuko gaineratu zuten. 

"Elkarlanean aritzeko prest" daudelako, bileretara eta ekintzetara 
bertaratzera animatu dituzte lasarteoriatar guztiak; esaterako, gaur bertan 
egingo duten bilera irekira. Era berean, herriko talde guztiekin ere 
auzolanean aritzeko irrikaz agertu ziren; auzo elkarteekin, herriko 
sortzaileekin, kultur elkarteekin, eta abarrekin. Kriseiluk presentzia digitala 
ere baduelako, sare sozialetako kontuak jarraitu eta zabalkunde kanalera 
harpidetu ahal dira interesa duten guztiak.

XIRIMIRI ELKARTEA

Ekintza "faxisten" aurka
Xirimiri elkarteko kideek Aralar plazako egoitza atarian egindako pintaketak 
gaitzetsi dituzte: "Ez ditugu horrelako jarrera eta ekintza faxistak onartuko. 
Beti bezala, herritik eta herriarentzat jarraituko dugu lanean", nabarmendu 
dute. Abenduaren 29an ohartu ziren margoketa horietaz. Viva España eta 
Cristo esaldiak irakur daitezke horietan, baita gurutze katoliko bat ikusi ere.

LOGA GAZTE ASANBLADA

Okupazioaz eta autogestioaz
Martxa hartu dute LOGA Lasarte-Oriako Gazte Asanbladako kideek. "Herriko 
problematika nagusiari" heldu zioten hilaren 5ean, hau da, etxebizitzari. 
Okupazioa eta espazio autogestionatuak izan zituzten hizpide Donostiako Alde 
Zaharreko eragileko kideekin batera; tailerra egin zuten. Aurrerago "ekimen 
gehiago" egingo dituztela aurreratu dute.

Txintxarri
Euskal preso, iheslari eta de-
portatuek pairatzen dituzten 
salbuespen egoerak amaitzea 
eskatuko du Sare Herritarrak 
bihar, hilak 10, Bilbon aurrera 
eramango duen manifestazio 
nazionalean. Ezin da gehiago 
luzatu leloa aukeratu dute an-
tolatzaileek ekintza horretarako. 
Lasarte-Orian lanean ari den 
taldeak bat egin du mobiliza-
zioarekin eta jakinarazi du au-
tobus zerbitzua emango duela: 
Ilargi edota Tiburtzio Artizar 
tabernetan eros ditzakete txar-
telak herritarrek, 15 eurotan.
Ibilgailuan 55 pertsonarentzako 
tokia dagoela zehaztu dute.

Lelo horrekin berarekin ma-
nifestazioa egin zuen Lasar-
te-Oriako Sarek abenduaren 31n, 
erdigunean barrena. Salbuespen 
egoerak bukatzea galdegiteaz 
gain, gogorarazi zuten agintariek 
34 urte behar izan dituztela eus-
kal preso, iheslari eta deportatuen 
aurkako "urruntze politika an-

kerra" bertan behera uzteko. 
Azken hori "aurrerapauso na-
barmena" izan den arren, era-
gile horretako kideek uste dute 
garaia dela "azken txanpari" 
ekiteko: "Gehiegi luzatu den eta 
sufrimendu handia eragin du 

prozesuak. Salbuespenak man-
tentzen dira eremu politikoan 
eta legeen arloan, non eskubideak 
murrizten dituzten legeak dau-
den indarrean, beste garai ba-
tzuetan gatibu zeuden horientzat 
onartu zituztenak".

Dozenaka herritar, abenduaren 31ko manifestazioan. TXINTXARRI

Gehiago luzatu ezin  
dena aldarrikatuko dute
Sare Herritarrak manifestazio nazionala egingo du bihar, hilak 10, Bilbon. Ekintza horrekin 
bat egin du Lasarte-Oriako eragileak eta jakinarazi du herritarrek autobusa izango dutela 
bertaratzeko. Ilargi eta Tiburtzio Artizar tabernetan eros ditzakete txartelak, 15 eurotan

LIERNI REKONDO

Dauden bezala

NEURE KABUZ

Berogailuaren goxotasunean ordenagailua zabaldu berri dut ka-
mamila kikara bat ondoan dudala. Hori egingo al dute benetako 
iritzi artikuluak idazten dituztenek?

Venezuelaz eta Trumpez idaztea otu zait lehenik, urte berriari 
erreferentzia egitea jarraian, joan denaz hausnartzea gero, baina 
asmatu ezinik nabil; eskuz idazten ariko banintz, hamaika orri 
berrerabili zimurtu eta zaborretara botata izango nituzke honez-
kero. Beti baitago zer aldatu, zer hobetu, zer borrokatu, zer haus-
nartu, baina zaila izaten da maiz paper gainean zer eta nola isla-
tu erabakitzea.

Burua altxa dut infusioa irensteko eta begira geratu natzaio 
lagun min batek urtebetetze egunean oparitu zidan argazkiari: 
Pirinioak atzean eta biak irrifartsu kamarari begira. Eta pentsa-
tzen hasi naiz ez ote dudan, aldatu nahi nukeenaz baino, manten-
du nahiko nukeenaz hitz egin behar. Indarra, goxotasuna eta lur 
hartzeko leku bat behar baita bizirauteko.

Nik amona eta aitonaren etxean bazkaltzen jarraitu nahi dut 
astero, lagunekin barruak hustu eta betetzen, elkar zaintzen, zu-
rekin esnatzen, kirola egiten, niretzako tarteak hartzen, irakurtzen, 
deskantsatzen, bidaiatzen, jolasten, sortzen...

Ez dakit zer dakarren 2026ak baina jarraitu dezatela gauza ba-
tzuek dauden bezala, mundua hankaz gora dagoen honetan, bizi-
rauten jarrai dezadan.

Eta zuk? Zeri eutsi nahi diozu?

Txintxarri 
Ohiturari jarraiki, aurreko Ko-
rrika amaitu zen lurraldean ha-
siko da aurtengoa: Xiberoan. 
Aurkezpen egunean iragarri be-
zala, Atharratzen emango diote 
hasiera Korrikari. Hori hala iza-
tea erabaki dute zenbaot arrazoi-
gatik, hala nola, eta nagusiena da 
Korrikaren “itzalguneetako” bat 
dela Xiberoako Basabürüa eskual-
dea. Izan ere, Korrika ez da ber-
tatik pasatzen, abiatzeko ez bada. 
Handik iragan zen lehen eta azken 
aldia 4. Korrikan izan zen, hots, 
1985ean. Orduko hartan Atharra-
tzetik abiatu zen urtea izan zen. 
Alta, euskara sustatzeko eta ka-
leratzeko beharra sekulan baino 
agerikoagoa da bertan. Xiberoan 
eta Basabürüan euskara bizirik 
dagoen arren, azken inkesta so-
ziolinguistikoaren emaitzek argi 
erakutsi dute etxeko transmisioa 
eten egin dela, eskola transmisioak 
ez duela % 15 gainditzea erdiesten, 
eta euskararen erabilera desager-
tzen ari dela bertako kaleetan. 
Gainera, Xiberoa da, eta bereziki 
Basabürüa, azken hiru hamarka-
detan, biztanle kopuruaren ara-
bera, euskal hiztun gehien galdu 
dituen lurraldea eta eskualdea.

Martxoaren 25ean, Lasarte-Oriatik
Abiapuntua iragartzearekin 
batera, helmuga zein izango den 
ere jakinarazi zuten ekimenaren 
antolatzaileek. Amaierari dago-
kionez, eta Korrikaren beste 
ohitura bati jarraikiz, bukaerak 
bost hiribururen artean txan-
dakatzen dira: Baionan amaitu 
zen azkena, eta 24. Korrikan 
Bilbok izango du egitasmoaren 
azken metroak ospatzeko ohorea, 
martxoaren 29an, igandeare-
kin. Goizeko 07:20ak pasatuta 
sartuko da Bizkaiko hiriburuan. 
Eguerdian, lekuko barruko mezu 
sekretua irakurriko dute, eus-
kararen herritik eskuz esku 
pasatu ostean. Ondoren, egun 
osoko amaiera jai handiak har-
tuko ditu Bilboko kaleak.

Abiapuntutik helmugara ar-
teko bidean, ordea, Euskal Herri 
osoko hainbat eta hainbat leku 
zeharkatuko ditu Korrikak, ho-
rien guztien artean, Lasarte-Oria 
ere bai. Martxoaren 25ean iri-
tsiko da gurera, eguerdia pasa-
ta. Lasarte-Oriak lehen lekukoa 
12:54ean hartuko du, Errekalde 
Etorbidean. Variante errepidea 
gurutzatu, eta Pinutegi kalea 
hartuko du gero, 13:06ean. Ostean, 
Zabaleta auzoa zeharkatuta, 
Buenos Aires aldapatik behera, 
Beheko kalera iritsiko da 
13:21ean. Zumaburu igarota, 
Kale Nagusia hartuko du Korri-
kak (13:26ean), eta handik, Do-
nostia Etorbideko biribilgunea 
eginda, Iñigo de Loiola kalera 
iritsiko da (13:32ean). Ustin ka-
lea pasako du gero, eta Hipodro-
mo etorbideako zubia zeharka-
tuta pasako diote lekukoa Usur-
bili (13:37ean). 

Beste zenbait data
Antolatzaileek jakinarazi dute 
bilbidearen xehetasun guztiak 
webgunean eta aplikazioan egon-
go direla kontsultagai. Herriz 
herri, kalez kale, errepidez erre-
pide... euskara garela erakutsiko 
du Korrikak 11 egunez eta hamar 
gauez. 2.175 kilometro eta 3.436 
lekuko hartze inguru egingo ditu 
euskararen herrian zehar. Hiri-
buruen artean, Maule bisitatuko 
du lehendabizi Korrikak: Atha-
rratzetik atera eta 16:45ean heldu-
ko da bertara. Donibane Garazin, 
ordea, martxoaren 20an, ostirala-
rekin, izango da, 02:50ean. Iruñe-
ra, aldiz, martxoaren 22an iritsiko 
da, igandearekin. Alde Zaharrera 
bazkalorduan helduko da, 14:30ean. 
Baionaren txanda izango da gero. 
Martxoaren 24an, asteartearekin, 
iritsiko da bertara, 20:30ean. Do-
nostiatik, hurrengo egunean, 
martxoaren 25ean, asteazkenare-
kin, igaroko da, 08:15ean Altzan 
sartuko da, eta eguerdia baino 
apur bat lehenago iritsiko da Par-
te Zaharrera. Horrela, 27an, osti-
ralarekin, 21:00ak aldera, Gastei-
zen lurreratuko da euskararen 
aldeko ekimen erraldoia. Infor-
mazio osoa www.txintxarri.eus 
atarian. 

Herriko ikastetxeetako kideak 23. Korrikako artxiboko irudi batean. TXINTXARRI

Martxoaren 25ean 
iritsiko da Korrika gurera
24. Korrikaren ibilbidea prest dauka AEKk. Euskararen aldeko ekimen erraldoia 
Atharratzetik abiatuko da martxoaren 19an, eta, hamaika egunez Euskal Herri osoa igaro 
ostean, Bilbon amaituko da, 29an. 25ean hartuo du Lasarte-Oriak lekukoa, 12:54ean

ERREKALDE 
ETORBIDEAN 
HARTUKO DU 
LASARTE-ORIAK 
KORRIKA, 12:54EAN

Txintxarri
Oporrak Bakean programaren 
sustatzaileek gogorarazi dute 10 
eta 12 urte arteko haur sahara-
rrentzat "behar-beharrezkoa" 
dela basamortuan dauden erre-
fuxiatuen kanpalekuetatik ate-
ratzea eta udara Euskal Herriko 
harrera familiekin igarotzea: 
"Berotik babestu, ongi elikatu, 
medikuarenera joan, beste kul-
tura, hizkuntza eta bizimodu 
batzuk ezagutu... Egitasmoak 
onura horiek guztiak ditu". Hori 
horrela, ekimenean parte hartzea 
"arnasgune" bilakatzen da gaz-
tetxoentzat nahiz horiek etxean 
hartuko dituzten sendientzat. 
Oinarri hori erabili dute aur-
tengo kanpainaren leloa auke-
ratzerakoan: 50 urtez gure ateak 
zabalik eta esperantza bizirik.

Jakinarazi dute otsailaren 15a 
(igandea) izango dela Oporrak 
Bakean programaren aurtengo 
aldian izena emateko azken egu-
na. Hori egiteko bide hauek 

dituzte familiek: www.oporrak-
bakean.eus webgunea, oporrak-
bakean@gmail.com helbide 
elektronikoa edota 696 01 47 86 
telefonoa. Aipatu egitasmoaren 
bultzatzaileek sendiak animatu 
dituzte euren bizitokietako ateak 
haur sahararrei zabaltzera, bizi 
diren artean ahaztuko ez duten 
esperientzia izango delako.

Iazko udarako agur festa. JAVIER ZATARAIN

Haur sahararrei etxeetako  
ateak zabaltzeko deia egin dute
Martxan jarri dute Oporrak Bakean programaren aurtengo 
aldia; izena emateko azken eguna otsailaren 15a da

EGILEA: GARBIÑE UBEDA

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Landetza KTCD - Ostadar SKT
Igandea. 18:00. Ugalde-Ventas, Irunen.

GORENGO MAILA

A. Mundarro FKE - Ostadar SKT
Larunbata. 16:00. Astigarragan.

ERREGIONALEN I. MAILA

Ostadar SKT - Amara Berri KE
Larunbata. 17:30. Michelin kirol gunean.
Orereta FC - Texas Lasartearra CF
Larunbata. 19:15. Beraun, Errenterian.

OHOREZKO JUBENIL MAILA

Sto.Tomas Lizeoa - Ostadar SKT
Igandea. 17:20. Berio, Donostian.

JUBENILEN GORENGO MAILA

Ostadar SKT - Urnieta KE
Larunbata. 15:30. Michelin kirol gunean.
Bergara KE B - Texas Lasartearra CF
Larunbata. 16:30. Agorrosin, Bergaran.

JUBENILEN I. MAILA

Mariño CD- Texas Lasartearra CF
Larunbata. 15:30. Ugalde-Ventas, Irunen.

OHOREZKO KADETE MAILA

Ostadar SKT - Beasain SD
Larunbata. 11:20. Michelin kirol gunean.

KADETEEN  I. MAILA

Ostadar SKT B - Billabona B
Larunbata. 13:00. Michelin kirol gunean.
Ordizia KE C - Texas Lasartearra CF
Larunbata. 15:00. Altamira, Ordizian.
Hernani CD B - Ostadar SKT (neskak) 
Larunbata. 12:15. Zubipe, Hernanin.
Orereta Kafea B - Ostadar SKT A
Igandea. 15:00. Beraun, Errenterian.

ARETO FUTBOLA
OHOREZKO ERREGIONAL MAILA

Eguzki Arkupe Rehab.- Antiguoko
Larunbata. 16:00.  Maialen Chourraut kirol.

ERREGIONAL I. MAILA

Eguzki ISU Leihoak - Eibartarrak FT
Ostirala. 20:50. Maialen Chourraut kirol.

KADETE MAILA

Egurzki Escalerillas tab. - Laskorain KE B
Larunbata. 11:30. Maialen Chourraut kirol.

SASKIBALOIA
SENIOR II. MAILA

Aloña Mendi KE - Ostadar SKT
Larunbata. 16:00. Zubikoa kirol., Oñatin.

SENIOR III. MAILA

Arri BKl B - Ostadar SKT

Larunbata. 16:00. Antzizar kirol., Beasainen.

J. ERRENDIMENDUA, A-1

ZAST Kuraye ZKE- Ostadar SKT
Larunbata. 09:30. Aritzbatalde kirol., 
Zarautzen.

K. ERRENDIMENDU URREA, IGOERA

Ostadar Alvite Arqu. - Krean Ointxe!!
Larunbata. 18:30. Maialen Chourraut kirol.

K. PARTAIDETZA, A-1

Lana Ointxe - Ostadar SKT
Larunbata. 12:00.  Musakola kirol., Arrasaten.

K. PARTAIDETZA, A-5

Ostadar Urdina- Aloña Mendi
Larunbata. 09:30.  Maialen Chourraut kirol.
Bera Bera Manteo - Ostadar Beltza
Igandea. 10:00. Paco Yoldi kirol., Donostian.

BOLEIBOLA
EUSKAL LIGA, I. MAILA

Ostadar SKT - Getxo Etorki
Igandea. 11:30. Maialen Chourraut kirol.

EUSKAL LIGA, II. MAILA

CD Navarro Villoslada - Ostadar SKT
Larunbata. 20:00. Iruña, Nafarroan.

GIPUZKOAKO L., JUBENILAK

Ostadar SKT - Aldapeta B

Larunbata. 14:00. Maialen Chourraut kirol.

PILOTA

G. PALA, BANAKA 7RA, N., 2. MAILA

EPLE - Artetxe
Ostirala. 19:30 (2. partida). Errenterian.

ESKUZ BINAKA, K. 2. MAILA

Aloña Mendi - Intza
Ostirala. 18:00 (5. partida). Oñatin.

ESKUZ BINAKA, I., I. MAILA

Ziotza - Intza
Ostirala. 18:15 (2. partida). Zizurkilen.

 ESKUZ BINAKA, I., 3. MAILA

Intza - Zarautz 1
Larunbata. 11:45 (1. partida). Michelin pil.

ERRUGBIA

OHOREZKO B MAILA

Gipuzkoa Sortzen - Univ. Bilbao R.
Larunbata.16:00. Asti, Zarautzen.

EUSKAL LIGA, I. MAILA

Gipuzkoa Sortzen - Univ. Bilbao R.
Larunbata. 15:30. Atsobakar kirol gunean.

EUSKAL LIGA, II. MAILA

Zornotzako Urgozo - Gipuzkoa Sortzen
Larunbata. 15:30. Atsobakar kirol gunean.

IGERIKETA
NEGUKO LIGA

Buruntzaldea IKTko absolutu, 
junior eta infantil mailako kideek 
ligako laugarren jardunaldiari 
aurre egingo diote.
Larunbata. 16:00. Allurralde kirol., Andoainen.

ATLETISMOA
EUSKADIKO TXAPELKETA

Herriko kros zaletuek Euskadiko 
txapelketan parte hartuko dute.
Igandea. 09:30. Ortuella, Bizkaian.

GIPUZKOAKO TXAPELKETA

Herriko atletek 23 urtez azpiko 
Gipuzkoako txapelketa 
lehiatuko dute.
Larunbata. 15:30. Anoetako belodromoa, 
Donostian.

XAKEA
GIPUAKOAKO TXAPELKETA

Taula Xake Klubeko lehen, bigarren 
eta hirugarren mailako taldeek Ligari 
hasiera emango diote
Larunbata. 16:00. Lasarte-Orian/
Zumaian/Hondarribian.

Txintxarri
Ostadar SKTko Atletismo sailak 
ederki hasi du 2026 urtea. Euska-
diko proba konbinatuetako podiu-
mera igo dira taldeko hiru atleta. 
Eider Redondo 18 urtez azpiko 
mailako txapeldunorde izan da 
eta 16 urtez azpiko lehian, Nahia 
Garciak eta Amelie Floresek zila-
rrezko eta brontzezko domina 
jantzi dituzte, hurrenez hurren. 

Bost probari egin zieten aurre 
Ostadarreko kideek: 60 metro 
hesi lasterketa, altuera jauzia, 
pisu jaurtiketa, luzera jauzia 
eta kategoriaren arabera, 600 
m. edo 800 m. lasterketa.

Hiru kideak probaz proba lehen 
postuetan mantendu ziren eta 
azken lasterketa luzeari aurre 
egin baino lehen, Redondo eta 
Flores euren mailako buru ziren 

eta Garcia, aldiz, bigarren 16 
urtez azpikoan.

Talde urdin beltzeko kideak 
ez ziren fin ibili ordea korrika 
saioan eta ondorioz, Barakaldo 
taldeko Claudia Rubiok 18 urtez 
azpiko txapela eraman zuen eta 

Sendoa ekipoko Nora de la Cru-
zek, 16 urtez azpikoena. 

Lasterketetan ere, primeran
Lasarte-Oriako San Silvestreaz 
gain, herritik kanpo ere hamai-
ka tokitan izan dira Gabonetan 

lasterketak, hala nola, Donos-
tiako Cross-Beachean, Gijongo 
(Asturias) Gabon gaueko 5k 
proban eta San Silvestrean edo 
Sodupekoan (Bizkaia) izan dira 
lehian herritarrak edo Lasar-
te-Oriako taldeetako kideak. 
Podiumera ere igo dira.

Mieresen (Asturias) F55 mai-
lako bigarren postua eskuratu 
zuen Mari Carmen Olasok aben-
duaren 27an lehiatu zen San 
Silvestrean eta Jon Presa ere 
bigarren izan zen urteari amaie-
ra eman zion Sodupekoan. 

Lehiaz lehia
Bestalde, Ostadar SKTko zein 
herriko hainbat atleta eta ko-

rrikalarik hitzordu garrantzi-
tsuak izango dituzte hilaren 
10ean eta 11n.

Lehen egunean, Donostiako 
Antonio Elortza belodromoan, 
pista estaliko 23 urtez azpiko 
Gipuzkoako txapelketa lehiatu-
ko da. Beste kategoriako kideek 
markak ontzeko probak ere 
izango dituzte eta herriko atle-
tismo taldeak, esate baterako, 
hamahiru ordezkari aurkeztuko 
ditu arratsaldeko saiora.

Hilaren 11n, aldiz, lokatzera 
egingo dute jauzi herriko ki-
rolariek. Maila ezberdinetako 
Kroseko Euskadiko txapelketa 
lehiatuko da Ortuellan (Biz-
kaia).

Redondo (ezkerrean), Garcia eta Flores (eskuinean), podiumetan. OSTADAR ATLETISMOA

Redondo, Garcia eta 
Floresek, dominak
Maila ezberdinetako Euskadiko proba konbinatuetako txapelketa lehiatu da, 
Donostian. Ostadar SKTk hiru ordezkari izan ditu lehian eta bi zilarrezko eta 
brontzezko domina bat jantzi dituzte 18 urtez azpiko eta 16 urtez azpiko kategoriatan

Eider Redondo  3043 puntu
60 m. hesi: 09,40.
Altuera jauzia: 1,54 m.
Pisu jaurtiketa: 9,00 m.
Luzera jauzia: 5,30 m.
800 m.: 02.52,13.
 
Nahia Garcia     2259 puntu
60 m. hesi: 10,89.
Altuera jauzia: 1,39 m.
Pisu jaurtiketa: 6,87 m.
Luzera jauzia: 4,41 m.
600 m.: 02.05,44.

Amelie Flores   2106 puntu
60 m. hesi: 10,27.
Altuera jauzia: 1,33 m.
Pisu jaurtiketa: 7,90 m.
Luzera jauzia: 4,24 m.
600 m.: 02.26,76.

Euskal Herriko Mus Txapelke-
tako kanporaketa jokatuko da 
gaur, hilaren 9an, Xirimiri el-
kartean. Bikoteen izen ematea 
21:00etatik 22:00etara izango da 
elkartean bertan eta 20 euro 
ordaindu behar dira parte har-
tzeko. Partidak lau erregetara, 
sei hamarreko eta hiru ustele-
tarako jokatuko dira.

Irabazleek Gipuzkoako finala 
lehiatuko dute martxoaren 7an, 
Antzuolan. Hori gaindituz gero, 
Euskal Herriko lehia martxoaren 
28an izango da, Amasa-Villabonan.

Lasarte-Oriakoak zehazteke 
dauden arren, txapelketako sari 
nagusiak, besteak beste, 3.000 
euro eta lau lagunentzako na-
zioartera bidaia ditu barne.

Euskal Herriko  
Mus Txapelketako 
kanporaketa

Txintxarri
Gabonetako txapelketetan edo 
Euskadiko selekzioarekin areto 
futboleko kirolari gazteak lehian 
aritu dira opor egun hauetan.

Eguzki AFk antolatutako Ga-
bonetako txapelketako azken 
neurketak jokatu ziren hilaren 
3an, Maialen Chourraut kirolde-
gian. Bi asteko lehiaren ostean, 
ikuslez lepo bete zen harmaila 
final handiak bizitzeko eta taldeek 
ez zuten huts egin.

Alebin mailan final zirraraga-
rria izan zen. Euskal Samba eta 
Ausartak taldeek neurketa ber-
dindua jokatu zuten. 3-3 amaitu 
ostean, penaltietan erabaki behar 
izan zuten garailea; Ausartak 
taldeak eraman zuen saria 2-3.

Infantil kategorian ere lehia 
handia izan zen Txalburuak eta 
Galacticos de Montepinar taldeen 
artean. Azkenean, lehenek ira-
bazi zuten gol batengatik. 

Jardunaldia borobiltzeko Real 
Sociedad taldeko Jon Martin he-
rritarraren eta Emakumezkoen 

C taldeko Andrea Berganza joka-
lariaren bisita izan zuten eta euren 
kamiseten zozketa egin zen. Biak 
lehiatu dira noizbait txapelketan.

Etxeko txapelketaz gain, infan-
til mailako taldeak Bilbora bidaia-
tu zuen abenduaren 27an. Bilboko 
Hiria II. torneoan parte hartu zuen 

eta multzoko lehian Jarrilleros, 
Kukuiaga eta Tafa izan zituen 
aurrez aurre. Gaztetxoek euren 
onena eman zuten.

Euskadirekin lanean
Era berean, abendu amaieran eta 
hilaren hasieran, Euskadiko 14 

eta 16 urtez azpiko selekzioarekin 
lanean izan dira Eguzki Areto 
Futbol taldeko zazpi jokalari: 14 
urtez azpikoan, Jairo Fuciños, 
Aimar Garcia, Julen Mauleon eta 
Julen Murillo. 16 urtez azpikoan, 
aldiz, Alex Corcuelo, Telmo Aran-
zadi eta Hugo Hernandez. 

Gasteizen (Araba) eta Leioan 
(Bizkaian) egin dituzte bi taldeek 
lau entrenamendu eta pare bat 
partida ere jokatu dituzte Ibaial-
de Salburua eta Artaromoren 
aurka. Azken saioetan, hilaren 
2an eta 7an, Corcuelo ez da deial-
dian izan.

Bi mailetako txapeldunak, Jon Martin eta Andrea Berganzarekin. TXEMA VALLES

Ausartak eta Txalburuak, 
areto futbolean garaile
Gabonetako Areto Futbol txapelketako irabazleak erabaki dira, hilaren 3an, Maialen 
Chourraut kiroldegian. Infantil zein alebin final zirraragarriak ikusi dituzte zaletuek. 
Jon Martin eta Andrea Berganza futbol jokalarien bisita ere izan dute

Txintxarri
Buruntzaldea IKTko igerilariek 
ederki eman zioten amaiera 
urteari abenduaren 20an. Txikiek, 
Lazkaon, euren mailatako lehiak 
izan zituzten eta absolutu mai-
lako bi kideei dagokionez, Ga-
bonetako 43. Nazioarteko Sarian 
parte hartu zuten.

Zehazki Ane Meyer eta Amaiur 
Iparragirre izan ziren abendua-
ren 29an, Ordizian, nazioarteko 
kirolariekin lehian. 50 m. eta 
100 m. libre  probetako kanpo-
raketan bikain aritu ziren gaz-
teak. 

Meyerrek marka txukunak 
egin zituela azaldu dute entre-
natzaileek; proba motzean, 29,71 
eta 100 metrokoan, 01.07,73.

Iparragirre, aldiz, igerileku 
laburreko marka pertsonaletatik 
gertu ibili zen; 50 m. librean, 
29,78 eta 100 m. saioan, 1.05,97. 

Estiloak ikasten eta hobetzen
Bestalde, alebin eta benjamin 
kategoriako haurrak Lazkaoko 
Joxe Miel Barandiaran udal 
igerilekuan bildu ziren aben-
duaren 20an. Lehenek Ligako 3. 
jardunaldian lehiatu zuten eta 

bigarrenek, bigarren topaketaz 
gozatu zuten.

Buruntzaldea IKTk bietan izan 
zuen ordezkaritza. Alebin mai-
lan, Urko Azpiazu soilik izan 
zen igerian eta 400 m. libre zein 

50 m. bizkar probetan parte har-
tu zuen. Azken horretan bere 
marka ondu zuen.

23 benjamin izan ziren lehian 
txikien topaketan eta bizkar 
estiloko probei egin zieten aurre 
gaztetxoek eta askorentzat lehen 
aldia zen. 

Liga amaiera
Urtea hastearekin batera, ab-
solutu, junior zein infantil 
kategorietako Buruntzaldea 
IKTko zein herriko igerilariak 
martxan jarri dira berriro eta 
hilaren 10ean, Neguko Ligako 
azken jardunaldia lehiatuko 
dute, Andoainen. 

Hilabete amaieran jokatuko 
den Gipuzkoako txapelketara-
ko markak eskuratzeko azken 
aurreko aukera izango dute 
kirolariek; azkena, hilaren 17an 
izango da Hernani Sarian.

Buruntzaldea IKTko kideak, 
bikain urteari amaiera emateko
Ane Meyer eta Amaiur Iparragirre igerilariak 
Gabonetako Nazioarteko txapelketan izan dira lehian 

Meyer eta Iparragirre. BURUNTZALDEA IKT

Ederki borrokatu ziren gazteak finaletan. TXEMA VALLES

Txintxarri
Gipuzkoako kopa amaitu ostean, 
Ostadar Boleibola saileko ordez-
kariek urtarriletik Aste Santu 
bitartera Gipuzkoako txapelke-
tako multzoko lehiari egingo 
diote aurre.

Koparen antzera, jubenil, ka-
dete zein infantil mailako taldeak 
izango dira lehian; kadeteetan 
bi ordezkari izango ditu talde 
urdin-beltzak bata errendimen-
du mailan eta bestea partaidetzan.

Lehen jardunaldia hilaren 10ean 
jokatuko den arren, Ostadarrek 
talde bakarra izango du kantxan, 
jubenilak. Gainerako hiru taldeek 
atsedena izango dute.

Jubenilek kopan zazpigarren 
postuan amaitu ostean, gogoz 
ekingo diote txapelketa berriari. 

Lehen multzoan lehiatuko dira 
urdin-beltzak eta bederatzi tal-
deri egingo diote aurre itzuli 
bakarrera. Lehena Aldapeta B 
izango da. Kopan ez dute elkarren 
aurka jokatu, baina 15. postuan 
amaitu zuen lehia Donostiako 
taldeak. 

Bigarren itzulia
Era berean, Euskal Ligako tal-
deek ligari jarraipena emango 
diote bigarren itzuliarekin eta 
iazko urtea amaitu modura, hasi 
nahi dute 2026a; garaipena es-
kuratuz.

Maialen Chourraut kirolde-
giak I. mailako lehia interes-
garria hartuko du hilaren 11n. 
Sailkapen buru den Ostadarrek 
bigarren sailkatu Getxo Etorki 
izango du aurkari lehen saioan. 
Puntu bakarreko aldea dute bi 
taldeek eta aurreko neurketan 
bizkaitarrak izan ziren garai-
le. Herritarrak arantzatxoa 
kendu eta errenta handitzeko 
lehiatuko dira.

II. mailako taldeak, aldiz, Na-
farroan emango dio hasiera 
urteari. Navarro Villoslada eki-
poaren aurka jokatuko dute 
urdin-beltzek, Iruñean. Etxean 
garaipena erdietsi zuen Ostada-
rrek.

Ostadar Boleiboleko ordezkariek 
Gipuzkoako Liga hasiko dute
Euskal Ligako taldeek, aldiz, bigarren itzuliko lehen 
jardunaldia jokatuz hasiko dute 2026 urtea

Euskal Ligako partida bat. TXINTXARRI

Txintxarri
Aurten ere, herriko futbol taldeak 
batetik bestera ibili dira Gabone-
tako lehia ezberdinetan eta Lasar-
te-Orian ere izan dira txapelketak.

Ostadar SKTk Kadete Nesken 
Txapelketa antolatu zuen, aben-
duaren 27an, Michelin kirol 
gunean. Hotza egiten zuelarik, 
jende gutxi bildu zen lehen nor-
gehiagokak ikusteko. Dena den, 
orduak igaro eta eguzkiaren 
izpiek gunea epeldu ahala, hur-

ko mordoxka batu zen zelaiaren 
inguruan. Giro ederra izan zen, 
lehiaketaren bigarren edizioan.

Zazpi talde elkartu ziren berde-
gunean: Real Sociedad SAD, Usur-
bil FT, Errenteriako Touring KE, 
Zizurkilgo Aiztondo NKK, Donos-
tiako Arrupe Chaminade (Sanse), 
Urnieta KE eta Ostadar SKT. 

Goizean goiz hasi ziren txa-
pelketaren lehen fasearekin eta 
sei partida jokatu ziren. Jokal-
di ederrak egin zituzten jokala-

riek, eta zelaian ez ezik, aulkie-
tan euren ekipoa animatzen ari 
zirela, ederki izan ziren kadete 
kategoriko neska guztiak. 

Bigarren fasean, podiuma an-
tolatzeko asmoz, goizeko emai-
tzen arabera jokatu zituzten 
hainbat partida. 

Etxeko talde Ostadar hiruga-
rren postua lortzear izan zen, 
baina Urnietak irabazi zuen, 1-0, 
norgehiagoka estuaren ostean. 

Estuak estu, finala ere gogorra 
izan zen. Sanse eta Usurbilek 
jokatu zuten. Atera jaurtitako 
hainbat baloi izan ziren bi eki-
poen aldetik. Alabaina, azkenean, 
penaltietan erabaki zen aurten-
go irabazlea. Azken txanpan ere 
estu ibili arren, azkenean do-
nostiarrek eraman zuten etxera 
bigarren edizioko oroigarria. 
Ostadar saria, aldiz, Usurbilgo 
11 zenbakiak jaso zuen. 

Futbolaz gain, orotariko opa-
riak zozkatu zituzten antola-
tzaileek amaieran; elastiko 
edota galtzak eta jaki zein eda-
ri goxoak, besteak beste. 

Sanse garaile izan da Kadete 
Nesken II. txapelketan
Donostiarrek Usurbil garaitu dute penaltietan. Urnieta 
hirugarren izan da eta Ostadar SKT, laugarren

Sanse eta Usurbil taldeen arteko finaleko irudia. TXINTXARRI

Txintxarri
Ostadar Saskibaloia ataleko Ka-
dete Errendimendu Urreko ki-
deek lehia garrantzitsua joka-
tuko dute hilaren 10ean eta 11n; 
Euskal Ligarako igoera fasea. 

Herriko kadete taldeak sail-
kapeneko bigarren postuan 
amaitu du lehen fasea. ZAST 
Attack taldearekin 25 puntura 
berdinduta egon arren, talde 
urdin-beltzak aldeko eta aurka-
ko tantoetan kopuru hobeagoak 
izan dituenez, gurutzaketa apro-
posagoa eskuratu du.

Lehen sailkatu Yoga Shala 
Askatuak taldeak zuzeneko txar-
tela eskuratu duenez, hilaren 
10ean eta 11n maila igoerako 
bigarren postua jokoan izango 
dute lau hautagaiek: Ostadar 
Alvite Arquitectura, ZAST At-
tack, Easo Basket Alvite Arqui-
tectura eta Krean Ointxe. Azken 
horren aurka lehiatuko du talde 
urdin-beltzak hilaren 10ean; 
lehen fasean bi neurketak la-
sarteoriatarren aldeko izan dira.

Gaindituz gero, ZAST Attack 
eta Easo Basket Alvite Arqui-
tectura taldeen arteko partidako 

irabazlearen aurka neurtu behar-
ko dituzte indarrak kadeteek.

Lagunez eta kirolaz gozatzen
Ostadar SKTk 3x3 txapelketaren 
hamargarren aldia aurrera era-
man zuten abenduaren 27an, 
kiroldegian. Goizean, benjamin, 
alebin eta infantil kategorietako 
kirolariek jokatu zuten eta arra-
tsaldean, seniorrak eta juniorrak 
aritu ziren. 

Zortzi minutuko neurketa po-
litak izan ziren, jokaldi ederrak 

eta tentuz eginiko paseak. Ki-
rolari orok asko gozatu zuen. 
Txantxangorriak, Izurdeak, 
Enpoderatuak, Harritxu edo El 
trio calavera izan ziren maila 
ezberdinetan garaileak. 

Elkarren aurkako norgehia-
gokez gain, hiruko saskiratze 
txapelketa ere egin zuten. Lehia 
horretan, Mara eta Ane izan 
ziren irabazleak. Gainerako 
partaideek dominak eta antola-
tzaileek emandako jakiak jaso 
zituzten.

Ederki lehiatu ziren maila ezberdinetako hirukoak. TXINTXARRI

Kadete Errendimendu 
taldeak, igoera jokoan
Ostadar Saskibaloia ataleko Kadete Errendimendu taldeak Euskal Ligarako igoerako fasea 
borrokatuko du. Lau ekipo toki bakarrarengatik lehiatuko dira. Krean Ointxe izango du 
aurkari kanporaketan. Partida gaindituz gero, hilaren 11n, finala jokatuko luke

KOMIKIA

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

ZORION AGURRAK

Maddi eta Larraitz
Tuki, tuki, tuki, tuki zorion agur honek, zer du 
eduki? Bata bestearen parean, bulegoan 
lanean... eta guk egingo dugu jan eta edan 
astelehenean zuen ospakizunean! 
Hori bai ez ekarri sobratutako polboroiak, 
nahi ez baduzue gu izatea lankide ohiak!
Zorionak neskak!

SUDOKUA

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

OSTIRALA, 9 		 DE MIGUEL

LARUNBATA, 10 	 LASA

IGANDEA, 11 		 LASA

ASTELEHENA, 12 	 KNIESE

ASTEARTEA, 13 	 KNIESE

ASTEAZKENA, 14 	 DE MIGUEL

OSTEGUNA, 15 	 DE MIGUEL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Castilla-Larburu farmazia:  
Urbieta kalea 7, Hernani. 943-55 29 41

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Eskutitzak 
argitaratzeko
Eskutitzak argitaratu nahi di-
tuzten herritarrek hiru modu 
dituzte testua bidaltzeko: bule-
gora etortzea (Geltoki kalea, 4, 
behea), txintxarri@ttakun.eus 
helbide elektronikora edo Wha-
tsApp bidez, 688 68 35 10 telefo-
nora bidaltzea. Idatzia orri 
hauetan publikatua izan dadin, 
izen-abizenak zeintzuk diren 
zehaztu beharko dute.

OHARRAK



14    ZERBITZUAK Ostirala 2026-01-09  TXINTXARRI ALDIZKARIA

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin kirol 
gunearen azpian. 629 77 33 87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertso-
na behar dugu, Soziosanitario titu-

luduna. 685 70 44 40 edo 635 20 
73 86.

Hernaniko taberna bat kudeatuko duen 
norbaiten bila nabil. 687 35 50 95.

ESKARIA
Lan bila nabil: ordu, lanaldi osoak, 
externa moduan, garbiketa edo adine-
koen zaintza. Dokumentazioa dut, 
baita titulu soziosanitarioa ere. Pertso-
na serioak bakarrik deitu edo WhatsApp 
mezua bidali honako zenbakira: 666 
22 44 69.

Interna edo externa moduan lan egi-
teko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumen-
tazioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

Hernaniko taberna baterako langilea 
behar dut, sukalderako (pintxoak, 
ogitartekoak...). 05:00etan irekitzen 
dut. 687 35 50 95.

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

GALDUTAKO OBJEKTUAK
Ipar Martxako bi makila galdu ditut. 
Aurkitzen dituenak dei diezadala; es-
kupekoa emango diot. 687 35 50 95.

AZOKA TXIKIA

HIRIBUSA ESKELA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre Etxeberria, 
Iñigo Gonzalez Sarobe, 
Maddi Noriega Zaldua eta 
Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Eneko Sanchez 
eta Udane Guisado.

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: 
SS-513/93
ISSN: 1134-0053
Tirada: 8.300 ale

WWW.TXINTXARRI.EUS

OSTIRALA 23
LASARTE-ORIA Zinema
Okendo Zinema Taldeak Gaua filma 
emango du. Sarrerek 6 euro balio 
dute.
Kultur etxea, 20:00etan.

LARUNBATA 24
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etan.

LASARTE-ORIA Antzerkia
Anodino Teatro taldeak haurrentzako 
Mamuak ezagutzera joan zen umea 
antzerki obra oholtzaratuko du. 
Sarrerek 4 euro balio dute.
Manuel Lekuona Kultur Etxea, 
17:00etan.

IGANDEA 25
LASARTE-ORIA Zinema
Haurrei zuzendutako La princesa 
orgullosa filma proiektatuko 
 dute. Sarrerek 4 euro balio dute.

Manuel Lekuona Kultur Etxea, 
17:00etan.

LASARTE-ORIA Zinema
Helduei zuzendutako Gaua filma 
proiektatuko dute. Sarrerek 6 euro 
balio dute.
Manuel Lekuona Kultur Etxea, 
19:30ean.

OSTIRALA 30
LASARTE-ORIA Zinema
Okendo Zinema Taldeak Animo filma 
emango du. Sarrerek 6 euro balio 
dute.
Manuel Lekuona Kultur Etxea, 
20:00etan.

LARUNBATA 31
LASARTE-ORIA Bertsolaritza
Kilimaterioa lana erakutsiko dute. 
Kaitin Allendek sortutako Klimaxetik 
klimateriora eta buelta 
bakarrizketatik sortu den lana da. 
Sarrerek 6 euro balio dute.
Manuel Lekuona Kultur Etxea, 
19.30ean.

OSTIRALA 9
LASARTE-ORIA Asanblada
Kriseilu Gazte Langileen 
Asanbladako kideen eskutik, 
asanblada irekia deitu dute.
Gaztelekua, 18.30ean.

LASARTE-ORIA Txapelketa
Euskal Herriko Mus Txapelketako 
kanporaketa jokatu da. Bikote 
bakoitzak 20 euro ordaindu beharko 
ditu izena emateko (21:00etatik 
22:00etara). Lau erregetara 
jokatuko dute eta hiru usteletara (bi 
hamarreko egin beharko dituzte 
horietako bakoitzean).
Xirimiri elkartea, 21.00etan.

LARUNBATA 10
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etan.

LASARTE-ORIA Kontzertua
AccordionA 2.0 emanaldia eskainiko 
du Jokin Goenaga Miner akordeoi 
jotzaileak. Bertaratzea doakoa izango 
den arren, gonbidapenak eskuratu 
beharko dituzte interesdunek. 
Manuel Lekuona Kultur Etxea, 
19:00etan.

IGANDEA 11
LASARTE-ORIA Zinema
Haurrei zuzendutako Barrakudaren 
altxorra filma proiektatuko dute. 
Sarrerek 4 euro balio dute.
Kultur etxea, 17:00etan.

LASARTE-ORIA Zinema
Helduei zuzendutako Valor 
sentimental filma proiektatuko dute. 
Sarrerek 6 euro balio dute.
Manuel Lekuona Kultur Etxea, 
19:30ean.

ASTEAZKENA 14
LASARTE-ORIA Opera
Carmen obraren bertsio digitala 
erakutsiko dute. Sarrerek 7,5 eta 9 
euro artean balio dute.
Manuel Lekuona Kultur Etxea, 
19:00etan.

LASARTE-ORIA Literatura
Lucia Berlin idazlearen Manual para 
mujeres de la limpieza liburuari 
buruzko solasaldi literarioa egingo 
dute. Saioa doakoa dela iragarri 
dute antolatzaileek, eta Monica 
Leivak dinamizatuko du.
Manuel Lekuona Kultur Etxea, 
18.00etan.

OSTEGUNA 15
LASARTE-ORIA Opera
Antonio Merceroren Está lloviendo 
y te quiero liburuaren 
aurkezpena.
Antonio Mercero aretoa, 
18:00etan.

OSTIRALA 16
LASARTE-ORIA Zinema
Okendo Zinema Taldeak  
En busca del fuego filma  
emango du. Sarrerek 6 euro  
balio dute.
Manuel Lekuona Kultur Etxea, 
20:00etan.

IGANDEA 18
LASARTE-ORIA Zinema
Haurrei zuzendutako Wolf. 
pequeño gran lobo filma 
proiektatuko dute. Sarrerek 4 
euro balio dute.
Manuel Lekuona Kultur Etxea, 
17:00etan.

LASARTE-ORIA Zinema
Helduei zuzendutako Rondallas 
filma proiektatuko dute. Sarrerek 
6 euro balio dute.
Manuel Lekuona Kultur Etxea, 
19:30ean.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Literatura
0 eta 3 urte bitarteko haurrentzat pentsatutako hileko ipuin kontaketa saioa. 
Gurasoekin batera parte hartuko dute txikiek, eta saioa euskaraz, 
gaztelaniaz eta ingelesez izango da. 
Hilaren 10ean eta 24an Udal Liburutegian, 11:00etan.

LASARTE-ORIA Bertsolaritza
Kilimaterioa lana erakutsiko dute. Kaitin Allendek sortutako Klimaxetik 
klimateriora eta buelta bakarrizketatik sortu den lana da. Sarrerek 6 euro 
balio dute.
Hilak 31, kultur etxea, 19:30ean.

